



	
	

	
	

	Kaca:Aneka-Warna Tjakepan Kaping Kalih, Pepaosan Bali Kesoerat Antoek Aksara Belanda.pdf/4

	
		Saking Wikisource

		


		

		
		

		Cebur nuju navigasi
		Cebur nuju parerehan
		Kaca puniki sampun kauji-wacén
1. MARMER.
Marmeré totonan soroh batoe, nanging katosan. Anaké ngalih marmer ngebét ditanahé. Marmeré ané marǎ ebéta gobanné boekǎ batoené. Sesoebanne megebeg marǎ aloes toer mekenjah. Jén marmeré lakar anggona médjǎ, penoekoeb moeah ané lén-lénan, patoet kewangoen maloe, djenengné sekeneh anaké ngeé, paspasinǎ, toemoeli gebega apang aloes; jén soebǎ kéto, mara mekenjah. Goban marmere mendah-endahan; adǎ ane peloeng, kelaoe, poetih, selem, barak moeah ané len-lenan. Marmeré ané melah gobanne poetih. Lioe goenan marmeré, dadi anggon boengan medjǎ, djoebin (penoekoeb), togog (artja) moeah goeli. Ada boein barang ané gobanné boekǎ marmeré, melakar baau semén tegél moeah moesaik. Goenan moesaiké masih patoeh boekǎ goenan marmeré, dadi anggon djoebin, pepajasan témbok, moeah ané lén-lénan.


2. NJAWAN.
Njawané nongos mepoendoeh-poendoch dadi agook wiadin dadi akoengkoengan. Njawané akoengkoengan teloeng, soroh; adǎ njawan ané gegaénné ngajahin dogén, ratoening njawan tekén moeaninǎ. Njawan pengajahé lioenné penjioean, toer mekedjang loea. Ratoen njawané paling gedénǎ, masih loeǎ.

Tjadik tjanggemné ané bedoeoeran ento anngonǎ njegoet apan-apan, ané bétenan anggona ngisep madoe diboenga-boengané. Matanné boekǎ matan tjapoengé, tongosné digidatné. Kampidne patpat mekedjang tipis toer aloes. Batisne nemnem, tjerik toer bawak patpat, gédenan toer dawa dadoeǎ, tongosné doerian; batisne ané gedé totonan meboeloe lioe, boeina dipaanné mebolong, djenengné boetjoe teloe. Goenan

